
	८.१ माछालगायत जलीय जीवहरूको उत्पादन तथा उत्पादकत्व वृद्धि गरी  यसलाई रोजगारी, जीविकोपार्जन तथा पोषण सुरक्षाको महत्त्वपूर्ण माध्यमको रूपमा विकास गर्ने ।
	८.२ मत्स्यजन्य मूल्य श्रृङ्‍खलाको सुधारमार्फत यसलाई व्यावसायिक, प्रतिस्पर्धी र नाफामूलक क्षेत्रको रूपमा विकास गरी मत्स्यजन्य उत्पादनमा देशलाई आत्मनिर्भर बनाउने तथा निर्यात प्रवर्द्धन गर्ने ।
	८.३ जलीय जैविक विविधता, वातावरण, बासस्थान तथा स्थानीय जलीय जीवहरूको संरक्षण, प्रवर्द्धन र  समुचित उपयोग गर्दै मत्स्य क्षेत्रको दिगो विकास गर्ने ।
	८.४ मत्स्य क्षेत्रको उत्पादन तथा उत्पादकत्व वृद्धि, व्यावसायिकरण तथा प्रतिस्पर्धात्मक क्षमता वृद्धि र दिगो विकासका लागि सङ्घ, प्रदेश र स्थानीय तहको सहकार्य तथा समन्वयमा सहज, सुदृढ र उपयुक्त वातावरण सिर्जना गर्ने ।

	९.  नीति र रणनीति
	नीति ९.१ पोखरी, घोल, तालतलैया, रिजर्भ्वायर, सिमक्षेत्र, सिञ्चित धानखेत, दह, सिँचाइ नहरहरू लगायतका उपलब्ध जलस्रोतहरूलाई प्रभावकारी उपयोग गर्दै मत्स्यपालनको क्षेत्र विस्तार गरिनेछ।
	९.१.4 ठुला सिँचाइ आयोजना र जलविद्युतलगायत अन्य संरचना निर्माण गरी जलस्रोतको उपयोग गर्दा मत्स्यसम्बन्धी निकायको सहकार्यमा मत्स्य तथा मत्स्यबीज उत्पादन गर्ने योजना तथा कार्यक्रम निर्धारण गरिनेछ। यससम्बन्धी संस्थागत संयन्त्रको गठन गरिनेछ।
	९.१.5 माछा उत्पादन तथा उपभोगको स्तर न्यून भएका पहाडी तथा उच्च पहाडी भेगमा सम्भाव्यताको आधारमा मत्स्यपालन विस्तार गरी भौगोलिक तथा क्षेत्रीय सन्तुलन कायम गरिनेछ।
	९.१.6 ती भेगमा प्राकृतिक जलाशयको खोजी, नयाँ माछा पोखरीको निर्माण र सम्भाव्य बजार पहिचान गरी माछा तथा माछाजन्य पदार्थहरूको भण्डार तथा बिक्री केन्द्रको स्थापना गर्ने व्यवस्था मिलाइनेछ। माछा उपभोगको महत्त्वबारे जनचेतना अभिवृद्धि गरी माछा उपभोग गर्ने बानी...
	९.१.7 ठुला मत्स्य पोखरी निर्माण गर्न सम्भव नहुने क्षेत्रमा करेसा पोखरी निर्माणलाई व्यापकता दिइनेछ।

	नीति ९.२ स्थानीय जलक्षेत्रमा परम्परादेखि नै माछापालन गरी जीविकोपार्जन गर्ने समुदाय सुहाउँदो प्रविधि उपलब्ध गराई तिनलाई व्यावसायिक रुपान्तरण गर्न जोड दिइनेछ।
	९.२.२  पिँजडा (केज), इन्क्लोजर (पेन) तथा पोखरीमा मत्स्यपालन गर्न सोही जलक्षेत्रमा आश्रित समुदायहरूलाई प्रोत्साहन गरिनेछ। स्थानीयस्तरमा गुणस्तरीय मत्स्यबीज उत्पादन हुने व्यवस्था मिलाइनेछ।
	९.२.३  मत्स्यपालन तथा मत्स्यकीबाट बढी प्रतिफल हासिल गर्न जल तथा जमिनको सही उपयोग बारे तिनको सक्षमता बढाउने व्यवस्था गरिनेछ।
	९.२.४  मत्स्यपालनबाट जीविकोपार्जन गरिरहेका समुदायलाई संगठित गर्दै बजारीकरणका संरचना निर्माण र दक्षता वृद्धि गरी यस पेसालाई नाफामूलक व्यवसायको रूपमा रुपान्तरण गरिनेछ।

	नीति ९.3  मत्स्यपालन विविधिकरणलाई प्रवर्द्धन गरिनेछ।
	९.3.1  पूर्वसावधानीको सिद्धान्त (प्रिकसनरी प्रिन्सिपल) तथा वैज्ञानिक जोखिम विश्लेषणबाट उपयुक्त, नेपाल कृषि अनुसन्धान परिषद्को अनुसन्धानबाट सिफारिस स्थानीय तथा आयात गरिएका माछाका प्रजातिहरू सम्मिलित विविधतायुक्त मत्स्यपालनको विकास गरिनेछ।
	९.3.२  नेपालमा हुने विभिन्न माछाको वर्गीकरण गर्दै उच्च मूल्यका माछालाई उत्पादन प्रशोधन र बजारीकरणमा  प्राथमिकता दिइनेछ। त्यस्ता माछालाई निर्यात गर्ने विषयमासमेत जोड दिइनेछ।
	९.3.३  घोङ्गी, सिपी, झिङ्गे माछा, गङ्गटा, भ्यागुता, मखना, सिङ्गाडा, कमलजस्ता जलीय जीव तथा सिमसाग, हरहचजस्ता वनस्पतिलाई पहिचान गरी अनुसन्धानबाट प्रमाणित संरक्षण, प्रवर्द्धन, व्यवस्थापन तथा सन्तुलित पालन पद्धतिलाई प्रोत्साहन गरिनेछ। यस्ता मत्स्यजन्य खाद...
	९.3.४  निजी तथा सरकारी फार्महरूको उत्पादकत्व तथा आम्दानीमा वृद्धि ल्याउन पशुपन्छीपालन तथा बालीजन्य उत्पादनसँग मत्स्यपालनसमेत एकीकृत गरिने प्रणालीलाई प्रोत्साहन गरिनेछ ।
	९.3.५ पोखरी तथा जलाशयमा उपयुक्त वैकल्पिक प्रजातिहरूको प्रयोगका लागि मत्स्य प्रजनन, ह्याचरी, बीज उत्पादन तथा माछा उत्पादनमा अनुसन्धान र प्रविधि विकास गरिनेछ।
	९.4.४  मत्स्यपालनबाट जीविकोपार्जन गर्ने समुदायको कला, संस्कृति तथा स्थान विशेषका मत्स्य तथा मत्स्यजन्य परिकारलाई मत्स्य पर्यटनका कार्यमा समावेश गरिनेछ।
	९.4.५  माछा व्यवसायको परम्परागत प्रविधि, सीप र जीवन शैली झल्कने सङ्ग्रहालय तथा फिस पार्क स्थापना गरी मत्स्य पर्यटन प्रवर्द्धन गरिनेछ।
	९.5.1  बाढी, पहिरो, जलवायु परिवर्तन तथा काबु बाहिरका परिस्थितिबाट उत्पन्न हुने प्रतिकूल असरहरूलाई न्यूनीकरण गर्न बिमालगायतका जोखिम व्यवस्थापनका उपायहरू अवलम्बन गरिनेछ।
	९.5.2  जलवायु परिवर्तनको असरलाई सम्बोधन गर्ने गरी मत्स्यपालन तथा प्राकृतिक मत्स्य  क्रियाकलापसम्बन्धी अनुसन्धानबाट प्राप्त नतिजाहरूलाई कार्यान्वयन गर्ने व्यवस्था मिलाइनेछ।
	९.5.3  विपद्‍सम्बन्धी स्थान विशेष आधारित पूर्व सूचना प्रणालीको विकास गरी स्थानीय तहसम्म पुग्ने संयन्त्रको स्थापना गरिनेछ।
	९.5.४ जलवायु परिवर्तनको प्रभावबाट सिर्जना हुने अवसरहरूलाई उपयोग गर्न उपयुक्त भौगोलिक क्षेत्रमा उत्पादन हुने माछाहरूको व्यावसायिक खेतीको सम्भाब्यता अध्ययन गरी सोको विस्तार गरिनेछ ।
	९.7.७  नयाँ निजी फार्म दर्ता गर्नुअघि तथा स्थापना भइसकेका निजी तथा सरकारी फार्महरूमा मत्स्यपालन असल अभ्यासलाई अनिवार्य गर्ने गरी मत्स्यपालन मापदण्ड तर्जुमा गरी लागु गरिनेछ।
	९.7.८  मत्स्य बीज उत्पादन तथा वितरणमा संलग्न कृषक, व्यवसायी, संघ संस्थाहरूलाई अनिवार्य रूपमा दर्ता गर्नुपर्ने कानुनी व्यवस्था गरिनेछ।
	९.8.३  मत्स्य, मत्स्यजन्य पदार्थ, सौन्दर्य माछा तथा जलीय वनस्पतिहरूको निर्यात गर्न निजी क्षेत्रलाई प्रोत्साहित गरिनेछ।
	९.8.4  सौन्दर्य मत्स्यपालन, करेसा पोखरीमा मत्स्यपालन, ह्याचरी सञ्चालन तथा बीज उत्पादन, प्रशोधन, प्याकेजिङ्ग तथा बजारीकरणसम्बन्धी क्षमता अभिवृद्धि गरी युवा तथा महिलाहरूलाई सशक्त बनाइनेछ।
	९.8.5  युवाहरूलाई मत्स्यपालनमा लगानी वृद्धिको लागि आकर्षित गर्न युवा तथा महिला लक्षित विशेष कार्यक्रम सञ्चालन र तिनको क्षमता अभिवृद्धि गरिनेछ।
	९.१0.1 उत्पादनपश्चातको वस्तु व्यवस्थापन तथा बजारीकरणका लागि चिस्यान केन्द्र, चिस्याउने यन्त्र, रेफ्रिजरेटेड तथा इन्सुलेटेड भ्यान र स्वच्छ बजारजस्ता सुविधाहरूको उपलब्धतामा वृद्धि गरिनेछ।
	९.१0.2 खाद्य गुणस्तर र सुरक्षा नियमावलीहरूको अनुपालनमा सुविधा र प्रोत्साहन प्रदान गर्ने व्यवस्था गरिनेछ।
	९.१0.3 महिला तथा स्वयंसेवी समूहको अगुवाइमा परम्परागत खाद्य प्रशोधन प्रक्रियालगायत खाद्य गुणस्तर बढाउने गतिविधिहरूलाई प्रवर्द्धन गरिनेछ।
	९.१0.4 निर्यातउन्मुख प्रशोधन तथा खाद्य गुणस्तर अभिवृद्धि गर्ने कार्यलाई प्रोत्साहन गर्न उत्पादन पश्चातका क्रियाकलाप तथा प्रशोधनमा अत्याधुनिक प्रविधि लागु गरिनेछ।
	९.१0.5 माछा तथा उच्च गुणस्तरीय मत्स्यजन्य उत्पादनको आयात, ढुवानी, ह्याण्डलिङ्ग तथा भण्डारण गर्दा अपनाउनुपर्ने मापदण्ड तथा निर्देशिका तयार गरी लागु गरिनेछ। प्रयोगशाला सुविधा तथा तालिम उपलब्ध गराई खाद्यपदार्थमा संसर्ग तथा सङ्क्रमण निषेध प्रणालीलाई सुधार...
	९.१0.६ मत्स्य क्षेत्रलाई राष्ट्रिय तथा अन्तरर्राष्ट्रिय बजारसँग आबद्ध गर्न प्राङ्गारिक उत्पादन र सोको बजार पहुँच बढाइने छ। यसको लागि अध्ययन तथा अनुसन्धान गरिनुका साथै सूचना पद्धतियुक्त आधुनिक बजार विकास गरिनेछ।
	९.१1.१  सहरी तथा औद्योगिक हानिकारक वस्तुहरूलाई सोझै नदीनालामा फाल्ने कार्यमा रोक लगाइनेछ र बालीको लागि प्रयोग गरिने विषादी तथा हानिकारक रासायनिक पदार्थलाई नदी तथा जलाशयहरूमा फाल्ने कार्यमासमेत बन्देज लगाई त्यस्ता कार्यलाई नियन्त्रण गरिनेछ।
	९.१1.२ बाढी नियन्त्रण, सिँचाइ, जलविद्युत तथा फोहरमैला, कृषि, उद्योग, सडक र सहरी विकाससम्बन्धी परियोजनाहरूबाट माछाको वासस्थानलाई हुन सक्ने जोखिम न्यूनीकरणका लागि उपयुक्त उपायहरू अपनाइनेछ।
	९.१1.३ गैरकानुनी तथा माछा पोखरीमा विष हाल्ने, करेण्ट लगाउने, विष्फोटक वस्तु हाल्नेलगायतका अव्यवस्थित तरिकाले माछा मार्ने कार्यहरू निरुत्साहन तथा नियन्त्रण गरिनेछ ।
	9.१1.४  मत्स्यपालनको सम्भावना बोकेका क्षेत्रमा वैज्ञानिक अभ्यासहरूको अनुसरण गर्दै उपयुक्त स्थान वा सिमसार क्षेत्रमा महत्त्वपूर्ण माछा प्रजातिहरूको पालन तथा संरक्षण गरिनेछ।
	९.११.५  जलीय जीवहरूको प्राकृतिक वासस्थान, आवागमन र बसाइँ सराइ गरी प्रजनन गर्ने प्राकृतिक प्रक्रियामा हानी नोक्सानी हुनबाट जोगाउनको लागि भौतिक संरचना निर्माण, अवैधानिक रूपमा माछा मार्ने अभ्यास र नदीजन्य वस्तुको अवैज्ञानिक दोहनलगायतका  क्रियाकलापहरू हुन...
	९.११.६ नदीहरूमा स्थायी प्रकृतिका संरचना निर्माण गर्दा जलीय जीवहरूको फिस ल्याडरलगायतका बसाइँसराइमैत्री संरचना निर्माण गरिनेछ।
	९.१२.८  जलचरहरूको वासस्थान र जलीय जीवको विविधता कायम राख्न स्थानीय समुदायको परम्परागत ज्ञान तथा सीपलाई संरक्षण र उपयोग गरिनुका साथै आनुवंशिक स्रोतसँग सम्बन्धित परम्परागत ज्ञानको संरक्षणका र लाभको बाँडफाँट सुनिश्चित गरिनेछ।
	9.१२.९  माछा मारी जीविकोपार्जन गर्ने समुदायलाई स्थानीय माछाको महत्त्व तथा मार्ने माछाको उपयुक्त आकार (क्याच साइज) र समय तथा ब्रिडिङ्ग ग्राउण्डको बारेमा सम्पर्क समूह बनाई तिनलाई  मत्स्य जैविक विविधतासम्बन्धी तालिम दिने व्यवस्था गरिनेछ।
	९.१2.१० नेपालको स्थानीय जातका मत्स्य आनुवंशिक संरक्षणका लागि जिन बैङ्क तथा परस्थानीय (एक्स सिटु)  संरक्षणलाई प्रोत्साहन गरिनेछ।
	९.१2.११ स्थानीय स्रोत विशेषसँग सम्बन्धित जिम्मेवार मत्स्यकीसम्बन्धी आचारसंहिता तयार गरी लागु गरिनेछ।
	९.१३.५  सरकारी तथा निजी क्षेत्रका पेसागत संघ सङ्गठन, उद्योग, कृषक समूह, सहकारी आदिसँग समेत मत्स्य क्षेत्र सुधारको लागि समन्वयको व्यवस्था मिलाइनेछ।
	९.१३.६  मत्स्य विकासको आवश्यकता तथा सम्भावना, कृषक तथा यस पेसामा आश्रित समुदायको आवश्यकता तथा समस्या र मत्स्य क्षेत्रका चुनौतीहरूलाई सम्बोधन हुने गरी अनुसन्धानका कार्यक्रमहरू तय गरिनेछ।
	९.१३.७  तत्काल प्रयोगमा आउने क्रियागत अनुसन्धान (एक्सन रिसर्च) लाई प्राथमिकता दिँदै उत्पादन प्रविधि तथा असल व्यवस्थापन प्रविधिको विकास गरिनेछ।
	९.१३.८  प्रविधि प्रयोग गर्ने बहुसरोकारवालाहरूलाई समस्याहरूको पहिचानमा संलग्न गराई अनुसन्धानका विषयहरू छनौट गरिनेछ।
	९.१३.९  खाने माछा तथा मत्स्य भुराको बढ्दो माग अनुरूप मत्स्य क्षेत्रको व्यावसायिकरण र सहज मत्स्य बीज उत्पादन तथा प्राविधिक टेवा पहुँचको लागि प्रत्येक प्रदेशमा प्रादेशिकस्तरको मत्स्य स्रोत केन्द्रको स्थापना गरिनेछ।
	९.१५.1 जैविक सुरक्षाका पक्षहरूलाई यथोचित ध्यानमा राख्दै जलचरहरूको स्वास्थ्य सुरक्षार्थ राष्ट्रिय मापदण्डको विकास गरिनेछ।
	९.१५.2 जलचरहरूको स्वास्थ्य निरीक्षण, निगरानी तथा संसर्ग निषेध प्रणाली (क्वारेण्टाइन सिस्टम) को स्थापना गरिनेछ।
	९.१५.३ रोगको निदान, स्वास्थ्य व्यवस्थापन तथा पानीको गुणस्तर परीक्षणसम्बन्धी सुविधाहरू व्यवस्था गरिनेछ।
	९.1७.१ यस नीतिलाई राज्यका तीनवटै तहबाट कार्यान्वयन गर्न मत्स्य क्षेत्रका राष्ट्रिय प्राथमिकता तथा योजना तयार गरिनेछ। प्रदेश र स्थानीय तहद्वारा राष्ट्रिय प्राथमिकतासमेतलाई योगदान पुग्ने गरी प्रदेश र स्थानीयस्तरको आवश्यकता र सम्भावनाको आधारमा मत्स्य विक...
	९.1७.२ मत्स्य क्षेत्रको प्राकृतिक तथा जैविक स्रोत, विकास संरचनाहरूको अवस्था, जनशक्ति, बजार माग र आपूर्तिको स्थिति, उत्पादन वृद्धि गर्ने सम्भावनालगायत मत्स्य क्षेत्र सुधारका लागि आवश्यक सूचना तथा तथ्याङ्क सङ्कलन, विश्लेषण, अभिलेखीकरण  र उपयोग तीनै तहका...
	९.1७.3 मत्स्य क्षेत्र विकासको लागि आवश्यक मत्स्य प्रजनन, मत्स्य आहारा र मत्स्य स्वास्थ्य सुधारका लागि आवश्यक संस्थागत व्यवस्था तथा बजारीकरणका संयन्त्र स्थापना गर्न तथा भइरहेका संरचनाहरूको प्रभावकारितामा वृद्धि गर्न सङ्घ, प्रदेश र स्थानीय तहबाट गरिने स...

